
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৩৬
গল্পের বই।



কিছুতেই শুন্লেন না। কিন্তু কি আশ্চর্য্য! রাজার ছেলে কাছে যেতেই কাঁটা গাছের যত কাঁটা সব ফুল হয়ে গেল আর গাছগুলো আপনা হতেই ফাঁক হয়ে তাঁর জন্য পথ করে দিল। তারপর তিনি ভিতরে গিয়ে দেখ্লেন সত্যি সত্যিই প্রকাণ্ড রাজ বাড়ী তাতে লােক জন হাতী ঘােড়া কতই আছে কিন্তু তারা সকলেই ঘুমচ্ছে। রাজা রাণী পর্য্যন্ত ঘুমচ্ছেন। সকল ঘরে ঘূরে ঘূরে রাজার ছেলে শেষটায় একটা ঘরে এলেন, সেই ঘরে সেই রাজার মেয়ে ঘুমচ্ছিল। ঘরে ঢুকেই তিনি অবাক হয়ে দাঁড়িয়ে দেখ্ছেন, আর ভাবছেন “এমন সুন্দর মেয়ে বুঝি আর পৃথিবীতে নেই।” ঠিক সেই সময়ে রাজার মেয়ের সেই একশ বছরের ঘুম শেষ হ’ল আর সে চোখ মেলে চাইল। অমনি আর সকলেরই ঘুম ভেঙ্গে গেল। তখন ঝি তাড়াতাড়ি উঠে ঘর ঝাঁট দিচ্ছে চাকরেরা ডাকাডাকি হাঁকাহাকি কর্ছে, রান্নাঘরে রাঁধুনি ঝির চুল ধরে মারামারি লাগিয়েছে, ভারি হৈ চৈ পড়ে গেল আর কি! রাজারাণীও তখন উঠে নিজেদের ঘরে গেলেন। আবার সব যেমন ছিল তেমনি হল।

 তারপর কি হল? তারপর সেই রাজার ছেলের সঙ্গে রাজারাণী তাঁদের মেয়ের বিয়ে দিলেন। আর খুব খাওয়া দাওয়া ধূমধাম হ’ল আর কি!

		 এই পাতা শেষ সম্পাদিত হয়েছে ০৬:১৮টার সময়, ১৮ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

